
Nd. 68. Kefnðarálit

um frv. til laga um einkasöluheimild landsstjórnarinnar á steinolíu.

Frá fjárhagsnefnd.

Frv. þessu, sem fram er komið vegna itrekaðra óska Alþingis, er nefndin 
hlynt, og ræður hinni háttvirtu deild til að samþykkja það með nokkrum breyt- 
ingum, sem hjer verða tilfærðar. Um þessar breytingar þykir ekki ástæða til að 
fjðlyrða að öðru leyti en því, sem tilefni kann að verða til við umræður um 
málið. Rjett þykir þó að taka það fram hjer, að nefndin er sammála um að 
leggja beri töluvert hærra gjald til landssjóðs á steinolíuna en frv. stjórnarinnar 
gerir ráð fyrir, og jafnframt vill nefndin miða gjaldið við þunga, en eigi hafa það 
hundraðsgjald af andvirði steinoliunnar, sjerstaklega vegna þess, að slíkt gjald 
kæmi harðast niður á almenningi, þegar steinolían er dýrust og gjaldþol því að 
öðru jöfnu minst. Nefndinni hefir og þótt nauðsyn bera til að bæta inn i frv. 
ákvæðum um, hvernig fara skuli um steinolíu þá, sem kann að vera óseldbjer á 
landi, er stjórnin tekur að sjer steinolíuverslunina.

Samkv. þessu ræður nefndin hinni háttv. deild til þess að samþykkja frv. 
með þessum

BREYTINGUM:

1. t stað orðanna í upphafi 2. gr.: »Meðan landsstjórnin notar þessa heimild« 
komi:

Pegar landsstjórnin hefir tekið að sjer aðflutninga á steinoliu sam- 
kvæmt 1. gr.

2. 3. gr. frv. orðist svo:
Á hvert steinolíufat (150 kg.), sem landsstjórnin selur hjer á landi, 

skal leggja 5 kr. gjald, er renni að 8/« hlutum i landssjóð, en að V* hluta í 
veltufjár- og varasjóð steinolíuverslunarinnar.



Að öðru leyti skal selja oliuna fyrir það verð, er liðlega svarar inn- 
kaupsverði og öllum kostnaði.

Þegar versluninni hefir safnast svo mikið veltuQe, að nægi til að reka 
með verslunina skuldlaust, fellur gjald það, er ræðir um i 1. málsgr. þessar- 
ar gr., að öllu leyti í landssjóð. Hvers árs arður, sem til kann að falla um- 
fram hið ákveðna 5 kr. gjald, leggist i veltufjár- og varasjóð verslunarinnar, 
enda ber hann og það tap, sem verslunin kann að verða fyrir.

3. Inn i frv. bætist ný gr., er verður 6. gr., svohlj. (Greinatalan breytist eftir 
þvi):

í reglugerð þeirri, er getur um í 1. gr„ kveður landsstjórnin á um, 
hvernig fara skuli um steinoliubirgðir þær, sem fjelög eða einstakir menn 
kunna að eiga óseldar, þegar lög þessi koma til framkvæmda, hvort leyft 
skuli að selja þær, eða hvort þær skuli teknar eignarnámi til handa lands- 
sjóði. *

4. Fyrri liður 7. gr. frv., sem verður 8. gr., orðist svo:
Um leið og verslun landsins með steinoliu byrjar, fellur niður vöru- 

tollur sá á steinolíu, sem ákveðinn er i lögum nr. 30, 22. okt. 1912, um 
vörutoll.

